
Borgarráð

       

Þjóðhildarstígur - umsókn um lóð fyrir fjölorkustöð - Umsögn skrifstofu eigna og 

atvinnuþróunar

Óskað hefur verið umsagnar skrifstofu eigna og atvinnuþróunar vegna erindis Lögmáls f.h. 
Atlantsolíu ehf. dags. 6. júní 2016 þar sem sótt er um lóð við Þjóðhildarstíg fyrir fjölorkustöð. 

Í bréfi Lögmáls f.h. Atlantsolíu eru færð fram rök fyrir því hvers vegna úthluta eigi lóðinni til 
félagsins. Er m.a. vísað til þess að um sé að ræða fjölorkustöð, þá er vísað til aðstæðna félagsins 
miðað við önnur olíufélög og að staðsetning henti vel. Jafnframt er bent á skýrslu 
samkeppniseftirlitsins "Markaðsrannsókn á eldsneytismarkaðnum". Meðfylgjandi er einnig 
undirskriftalisti íbúa sem félagið aflaði til stuðnings bensínstöð við Þjóðhildarstíg. 

Í aðalskipulagi Reykjavíkurborgar 2010-2030 eru sett fram markmið um að fækka sölustöðum 
jarðefnaeldsneytis.

Fram kemur í skýrslu stýrihóps um orkustöðvar í Reykjavík, sem unnin var í tengslum við 
stefnumótun vegna eldsneytissölu og hvernig efla má og styðja við eldsneytisskipti í samgöngum, þar 
sem markmiðið er að draga úr notkun jarðefnaeldsneytis, að einnig skuli stefnt að því að fækka 
eldsneytissölustöðum. 

Þá hefur Ísland staðfest Parísarsamkomulagið þar sem við skuldbindum okkur til að draga úr myndun 
gróðurhúsalofttegunda. Það er ljóst að Ísland getur ekki staðið við samkomulagið öðru vísi en að 
draga úr notkun jarðefnaeldsneytis í samgöngum. Hefur borgarráð nýlega samþykkt að vinna áætlun 
sem feli í sér verulega fækkun bensínafgreiðslustöðva. Er það í samræmi við þróun sem er að verða 
víða erlendis.

Bensínstöðvar í Reykjavík eru núna 47 og skiptast á fjóra söluaðila og eru þær enn fleiri ef allt 
höfuðborgarsvæðið er skoðað. Nú liggur fyrir að fimmti aðilinn stefnir að því að opna bensínstöð í 
Garðabæ í tengslum við Costco matvörumarkað.

Með hliðsjón af þeim áformum Reykjavíkurborgar um að fækka bensínstöðvum í þeim tilgangi að 
draga úr notkun jarðefnaeldsneytis, ná fram betri nýtingu lands auk fleiri markmiða aðalskipulags um 
minni umferð einkabíla, verður ekki séð að úthlutun nýrrar lóðar fyrir fjölorkustöð geti fallið að 
þessum markmiðum. Því er lagt til að lóðaumsókninni verði hafnað.

Hrólfur Jónsson

